ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱԿՉՈՒԹՅԱՆ ՍԱՆԻՏԱՐԱՀԱՄԱՃԱՐԱԿԱՅԻՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՄԱՐԴՈՒ ԱՐՅԱՆ ԵՎ ԴՐԱ ԲԱՂԱԴՐԱՄԱՍԵՐԻ ԴՈՆՈՐՈՒԹՅԱՆ ԵՎ ՓՈԽՆԵՐԱՐԿՈՒՄԱՅԻՆ ԲԺՇԿԱԿԱՆ ՕԳՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՄԱՐԴՈՒՆ ՕՐԳԱՆՆԵՐ ԵՎ (ԿԱՄ) ՀՅՈՒՍՎԱԾՔՆԵՐ ՓՈԽՊԱՏՎԱՍՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՄԱՐԴՈՒ ՎԵՐԱՐՏԱԴՐՈՂԱԿԱՆ ԱՌՈՂՋՈՒԹՅԱՆ ԵՎ ՎԵՐԱՐՏԱԴՐՈՂԱԿԱՆ ԻՐԱՎՈՒՆՔՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՀՈԳԵԲՈՒԺԱԿԱՆ ՕԳՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՄԱՐԴՈՒ ԻՄՈՒՆԱՅԻՆ ԱՆԲԱՎԱՐԱՐՈՒԹՅԱՆ ՎԻՐՈՒՍԻՑ ԱՌԱՋԱՑԱԾ ՀԻՎԱՆԴՈՒԹՅԱՆ ԿԱՆԽԱՐԳԵԼՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ԵՐԵԽԱՆԵՐԻՆ ԿՐԾՔՈՎ ԿԵՐԱԿՐՄԱՆ ԽՐԱԽՈՒՍՄԱՆ ԵՎ ՄԱՆԿԱԿԱՆ ՍՆՆԴԻ ՇՐՋԱՆԱՌՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԴԵՂԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՍՏՈՒԳՈՒՄՆԵՐԻ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	ՀՀ կառավարության աշխատակազմի տեսչական բարեփոխումների 

խմբի եզրակացությամբ ներկայացված առաջարկներ

	

	1.
	Հանձնարարական թիվ 02/42.2/19163-17 առ 25.08.2017թ.
	«Հոգեբուժական օգնության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածով «Հոգոբուժական օգնության մասին» ՀՀ օրենքը լրացվում է նոր գլխով
՝ «Հոգեբուժական օգնության իրականացման նկատմամբ պետական վերահսկողությունը», իսկ լրացվող 24․1-րդ հոդվածը վերնագրված է «Հոգեբուժության օգնության իրականացման նկատմամբ պետական վերահսկողությունը»։ Հոդվածն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջներին, որոնց համաձայն իրավական ակտերի բաժինների և գլուխների վերնագրերը պետք է համապատասխանեն դրանց բովանդակությանը։ Հաշվի առնելով, որ օրենքը հոգեբուժական օգնության մասինէ, և համապատասխանաբար նոր լրացվող 7․1 գլուխը հոգեբուժական օգնության իրականացման նկատմամբ պետական վերահսկողության մասին է, ուստի անհրաժեշտ է նոր լրացվող 24․1-րդ հոդվածում «հոգեբուժության» բառը փոխարինել «հոգեբուժական» բառով։
	Ընդունվել է: Նախագծում կատարվել է համապատասխան փոփոխություն:

	2.
	
	«Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերաբերյալ հայտնում ենք հետևյալը․
1) Նախագիծն անհրաժեշտ է լրացնել հետևյալ բովանդակությամբ նոր՝ 2-րդ հոդվածով․
 «Հոդված 2․ Օրենքը լրացնել հետևյալ բովանդակությամբ նոր՝ 6․1-րդ հոդվածով․
«Հոդված 6․1․ Կրծքով կերակրման խրախուսման, մանկական սննդի և հարակից ապրանքների շրջանառության ոլորտում Հայաստանի Հանրապետության կառավարության կողմից լիազորված վերահսկողություն իրականացնող տեսչական մարմնի իրավասությունները 

1. Կրծքով կերակրման խրախուսման, մանկական սննդի և հարակից ապրանքների շրջանառության ոլորտում Հայաստանի Հանրապետության կառավարության կողմից լիազորված վերահսկողություն իրականացնող տեսչական մարմնի (այսուհետ` վերահսկողություն իրականացնող մարմին) իրավասություններն են`

1) կրծքով կերակրման խրախուսման ոլորտում օրենքով իրեն վերապահված լիազորությունների շրջանակներում օրենսդրության կատարման նկատմամբ վերահսկողությունը և մշտադիտարկումը.

2) կրծքով կերակրման խրախուսման ոլորտում օրենքով իրեն վերապահված լիազորությունների շրջանակներում պատասխանատվության կիրառումը.

2. Մանկական սննդի և հարակից ապրանքների շրջանառության ոլորտում լիազոր մարմնի իրավասություններն են`

1) մանկական սննդի և հարակից ապրանքների շրջանառության ոլորտում օրենքով իրեն վերապահված լիազորությունների շրջանակներում օրենսդրության կատարման նկատմամբ վերահսկողությունը և մշտադիտարկումը.

2) մանկական սննդի և հարակից ապրանքների շրջանառության ոլորտում օրենքով իրեն վերապահված լիազորությունների շրջանակներում պատասխանատվության կիրառումը:

 2) 2-րդ հոդվածն անհրաժեշտ է խմբագրել հետևյալ բովանդակությամբ․
«20-րդ հոդվածի 5-րդ մասում «Լիազոր մարմինն» բառերը փոխարինել «Վերահսկողություն իրականացնող մարմինն» բառերով:
	Ընդունվել է: Նախագծում կատարվել է համապատասխան փոփոխություն:

	3.
	
	«Հայաստանի Հանրապետության աշխատանքային օրենսգրքում փոփոխություններ կատարելու մասին» Հայաստանի Հանրապետության օրենքի նախագծում 

1․ «աշխատանքի անվտանգության ապահովման հարցերով  Հայաստանի Հանրապետության առողջապահության նախարարության առողջապահական տեսչական մարմինը» բառերն անհրաժեշտ է փոխարինել «աշխատանքի անվտանգության ապահովման նկատմամբ Հայաստանի Հանրապետության կառավարության կողմից լիազորված վերահսկողություն իրականացնող տեսչական մարմինը» բառերով․
2․ 4-րդ հոդվածով Օրենսգրքի 262-րդ հոդվածում կատարվող փոփոխության վերնագրում «հսկողությունն» բառն ահնրաժեշտ է փոխարինել «վերահսկողությունը» բառով։


	Ընդունվել է: Նախագծում կատարվել է համապատասխան փոփոխություն:

	4.
	
	«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածով անհրաժեշտ է Օրենքի 2-րդ հոդվածի 1-ին մասից հանել «Հայաստանի Հանրապետության առողջապահության նախարարություն» բառերը (17-րդ պարբերությունը):
	Ընդունվել է: Նախագծում կատարվել է համապատասխան փոփոխություն:

	5.
	
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքի նախագծի վերաբերյալ հայտնում ենք հետևյալը․
1․ Նախագծի 3-րդ հոդվածով փոփոխվող Օրենսգրքի 230-րդ հոդվածից անհրաժեշտ է հանել «41»,  «198» «1695, 1696» թվերը, քանի որ Օրենսգրքի նշված հոդվածներով նախատեսված է աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջները խախտելը, մինչդեռ առողջապահական տեսչական մարմնի իրավասությանն է վերաբերում աշխատանքային օրենսդրությամբ սահմանված՝ միայն աշխատանքի անվտանգությանը և առողջությանը վերաբերող հարաբերությունների նկատմամբ վերահսկողության իրականացումը։
	Ընդունվել է: Նախագծում կատարվել է համապատասխան փոփոխություն:

	6.
	
	«Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի վերաբերյալ հայտնում ենք հետևյալը․
1․ Նախագծի 2-րդ հոդվածով նոր խմբագրությամբ շարադրված՝ Օրենքի 6-րդ հոդվածի`

ա) 2-րդ կետը շարադրել հետևյալ խմբագրությամբ.

“2) մարդու և հանրության առողջության պահպանման, բնակչության առողջության բարելավմամ, հիվանդությունների կանխարգելման քաղաքակնության մշակումը

բ) 3-րդ կետում “ապահովումը” բառը փոխարինել “ապահովման քաղաքականության մշակումը” բառերով.

գ) 5-րդ ենթակետը հանել, քանի որ այն վերաբերում է ոլորտում վերահսկողություն իրականացնող մարմնի իրավասությանը։

2․ 3-րդ հոդվածի 1-ին կետով օրենքի 7-րդ հոդվածը վերնագրել՝ «Հայաստանի Հանրապետության բնակչության սանիտարահամաճարակային անվտանգության ապահովման բնագավառում Հայաստանի Հանրապետության կառավարության լիազորած վերահսկողություն իրականացնող տեսչական մարմնի լիազորությունները»․
3․ 3-րդ հոդվածի 2-րդ կետի «ա» ենթակետում «բնակչության սանիտարահամաճարակային անվտանգության ապահովման բնագավառում Հայաստանի Հանրապետության առողջապահության նախարարության առողջապահական տեսչական մարմինը» բառերը փոխարինել «Հայաստանի Հանրապետության բնակչության սանիտարահամաճարակային անվտանգության ապահովման բնագավառում Հայաստանի Հանրապետության կառավարության լիազորած վերահսկողություն իրականացնող տեսչական մարմինը (այսուհետ՝ Տեսչական մարմին)» բառերով․
4․ 3-րդ հոդվածի 2-րդ կետի «բ» ենթակետից հանել «և 4-րդ բառերը », քանի որ դրանով ուժը կորցրած ճանաչվող դրույթը հանդիսանում է բնակչության սանիտարահամաճարակային անվտանգության ապահովման բնագավառում վերահսկողություն իրականացնող տեսչական մարմնի լիազորություն և պետք է սահմանվի Օրենքի 7-րդ հոդվածով․
5․  3-րդ հոդվածի 2-րդ մասը լրացնել հետևյալ բովանդակությամբ «զ» ենթակետով՝

« զ․հոդվածը լրացնել հետևյալ բովանդակությամբ նոր 7-րդ կետով․
«7) հանրային առողջության և բնակչության սանիտարահամաճարակային անվտանգության ապահովման նկատմամբ վերահսկողության իրականացումը».

6. Անընդունելի է նախագծի 6-րդ, 7-րդ հոդվածներով, 8-րդ հոդվածի 1-ին կետով, 10-րդ հոդվածով, 11-րդ հոդվածի 2-րդ կետով, 13-րդ հոդվածով Օրենքի համապատասխան հոդվածներով նախատեսված լիազորությունները ՀՀ առողջապահության նախարարությանը վերապահելը, քանի որ այդ հոդվածներով նախատեսված սանիտարական վիճակի վերաբերյալ եզրակացության տրամադրման համար անհրաժեշտ է համախպատասխան օբյեկտներում ստուգումների անցկացում, ինչը առողջապահական տեսչական մարմնի իրավասությունն է։ Եթե եզրակացություն տրամադրողը ՀՀ առողջապահության նախարարությունն է, ապա նշված փոփոխությունները կատարելիս անհրաժեշտ է հստակ նշել, որ եզրակացությունը տրամադրվում է տեսչական մարմնի հետ համագործակցության արդյունքում՝ վերջինիս կողմից իրականացված ստուգման և դրա արդյունքների հիման վրա։

7․ Նախագծի 14-րդ հոդվածը ներկայացված խմբագրությամբ անընդունելի է, քանի որ այն չի սահմանում նոր խմբագրությամբ ներկայացվող հոդվածի վերնագրով նախատեսված լիազորությունների էությունը, այլ ընդամնեը մեկ անգամ ևս տարանջատում և թվարկում է ՀՀ առողջապահության նախարարության և առողջապահական տեսչական մարմնի լիազորությունները, որտեղ հաշվի չի առնվել նաև ՀՀ արդարադատության նախարարության կողմից ներկայացված պետական փորձագիրտական եզրակացությունը։ Հոդվածն անհրաժեշտ է շարադրել հետևյալ բովանդակությամբ․
«Հոդված 14․ Օրենքի 24-րդ հոդվածը շարադրել հետևյալ խմբագրությամբ․
«Հոդված 24․  Պետական հիգիենիկ և հակահամաճարակային վերահսկողությունը

 Պետական հիգիենիկ և հակահամաճարակային վերահսկողությունը վերահսկողություն իրականացնող տեսչական մարմնի գործունեությունն է հիվանդությունների կանխարգելման ուղղությամբ` Հայաստանի Հանրապետության սանիտարական օրենսդրության խախտումների հայտնաբերման, կանխարգելման միջոցով:

Պետական հիգիենիկ և հակահամաճարակային վերահսկողությունը ներառում է`

բնակչության առողջական վիճակի զննությունը, կանխատեսումը և գնահատումը.

համաճարակաբանական դիտարկում` առողջության, հիվանդությունների և դրանց տարածման պատճառների և պայմանների հետ կապված տվյալների շարունակական, համակարգված հավաքում, վերլուծություն, գնահատում, կանխատեսում և իր իրավասության շրջանակներում որոշումների ընդունում.

վարակիչ, զանգվածային ոչ վարակիչ հիվանդությունների ու թունավորումների առաջացման, ինչպես նաև տարածման պատճառների ու պայմանների հայտնաբերումը.

բնակչության սանիտարահամաճարակային անվտանգության ապահովման նպատակով անհրաժեշտ առաջարկությունների մշակումը.

վերահսկողությունը, հիմնարկների, կազմակերպությունների, քաղաքացիների կողմից սանիտարական կանոնների, հիգիենիկ և հակահամաճարակային միջոցառումների իրականացման նկատմամբ.

Հայաստանի Հանրապետության սանիտարական օրենսդրության խախտման դեպքում պաշտոնատար անձանց և քաղաքացիների նկատմամբ համապատասխան միջոցների կիրառումը.

բնակչության սանիտարահամաճարակային անվտանգության ապահովման նպատակով անհրաժեշտ առաջարկությունների մշակումը.

վարակիչ, զանգվածային ոչ վարակիչ հիվանդությունների ու թունավորումների առաջացման, ինչպես նաև տարածման պատճառների ու պայմանների հայտնաբերումը 

վարակիչ, պրոֆեսիոնալ, զանգվածային ոչ վարակիչ հիվանդությունների և թունավորումների պետական վիճակագրական հաշվառումը:»:
	Ընդունվել է: Նախագծում կատարվել է համապատասխան փոփոխություն: (Նախագիծը խմբագրվել է ՏԲԽ-ի առաջարկությունների հիման վրա, քանի որ համապատասխան փոփոխությունները կատարված չէին)
Ընդունվել է: Նախագծում կատարվել է համապատասխան փոփոխություն:

(Նախագիծը խմբագրվել է ՏԲԽ-ի առաջարկությունների հիման վրա, քանի որ համապատասխան փոփոխությունները կատարված չէին)

Ընդունվել է: Նախագծում կատարվել է համապատասխան փոփոխություն:
(Նախագիծը խմբագրվել է ՏԲԽ-ի առաջարկությունների հիման վրա, քանի որ համապատասխան փոփոխությունները կատարված չէին)

Ընդունվել է: Նախագծում կատարվել է համապատասխան փոփոխություն:

Ընդունվել է: Նախագծում կատարվել է համապատասխան փոփոխություն:

Չի ընդունվել:

Բնակչության առողջության վրա շրջակա միջավայրի գործոնների ազդեցության սոցիալ-հիգիենիկ զննումների կազմակերպումը չի բխում «Տեսչական մարմինների մասի» ՀՀ օրենքի 6-րդ հոդվածով նախատեսված տեսչական մարմնի լիազորություններից, քանի որ այն իրենից չի ենթադրում օրենքների և այլ իրավական ակտերի պահանջների կատարման նկատմամբ վերահսկողական կամ պատասխանատվության միջոցների կիրառման կամ օրենքի 6-րդ հոդվածից բխող այլ գործառույթ:

Բացի այդ հարկ է նշել, որ նման գործառույթ առողջապահական տեսչական մարմնին ՀՀ կառավարության 2017 թվականի ապրիլի 27-ի թիվ 444-Ն որոշմամբ վերապահված չէ:

(Խմբագրվել է` համաձայն 4-րդ կետում ներկայացված առաջարկության)

Չի ընդունվել:

Հանրային առողջության ապահովումը կամ բնակչության սանիտարահամաճարակային անվտանգության ապահովումը վերահսկելու լիազորություն «Տեսչական մարմինների մասի» ՀՀ օրենքի 6-րդ հոդվածով նախատեսված չէ:

(Խմբագրվել է` համաձայն 4-րդ կետում ներկայացված առաջարկության)

Չի ընդունվել:

«Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքի 12-րդ հոդվածի 2-րդ, 14-րդ, 15-րդ հոդվածի 2-րդ, 19-րդ հոդվածի 3-րդ, 20-րդ հոդվածի 2-րդ, 23-րդ հոդվածում նախատեսված եզրակացությունների տրամադրումը չի ուղեկցվում «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի` ներառյալ օրենքի 1-ին հոդվածի 2-րդ կետի, 2.1-րդ հոդվածի, 3-րդ հոդվածի իմաստով նախատեսված ստուգումների իրականացմամբ: Համապատասխան  եզրակացությունների տրամադրման հիմքը փորձագիտական ուսումնասիրություններն են՝ լաբորատոր, գործիքային, նյութերի ուսումնասիրություններ և այլն:

Հարկ է նշել նաև, որ եզրակացությունների տրամադրման գործառույթ առողջապահական տեսչական մարմնին ՀՀ կառավարության 2017 թվականի ապրիլի 27-ի թիվ 444-Ն որոշմամբ վերապահված չէ:

(Խմբագրվել է` համաձայն 4-րդ կետում ներկայացված առաջարկության)

Ընդունվել է մասնակի: Նախագծում կատարվել են փոփոխություններ:
(Նախագիծը խմբագրվել է ՏԲԽ-ի առաջարկությունների հիման վրա, քանի որ համապատասխան փոփոխությունները կատարված չէին)



	7.
	
	Ապահովել ՀՀ կառավարության աշխատակազմի տեսչական բարեփոխումների խմբի նախորդ եզրակացության կատարումը,- Ոլորտային բոլոր օրենքներում որտեղ վերահսկողական լիազորությունը վերապահվել է տեսչական մարմնին, սահմանելով հետևյալ ձևակերպումը` «ՀՀ կառավարության կողմից լիազորված վերահսկողություն իրականացնող տեսչական մարմին»:

ՀՀ կառավարության աշխատակազմի տեսչական բարեփոխումների խմբի նախորդ և սույն եզրակացությունը ներառել ամփոփաթերթում:

Հիմք ընդունելով ՀՀ վարչապետի, Տեսչական բարեփոխումների համակարգման խորհրդի նիստերի, ՀՀ վարչապետի 2015 թվականի փետրվարի 9-ի թիվ 90-Ա որոշմամբ ստեղծված միջգերատեսչական հանձնաժողովի 2015 թվականի փետրվարի 22-ի, մայիսի 16-ի, հունիսի 11-ի, նոյեմբերի 13-ի նիստերի հանձնարարականները և տեսչական բարեփոխումների  խմբի հետ աշխատանքային քննարկումների ընթացքում ձեռք բերված պայմանավորվածություները` անհրաժեշտ է ներկայացված բոլոր օրենքներում տեսչական մարմնին վերապահել միայն այն վերահսկողական գործառույթները, որոնք սահմանված են ՀՀ կառավարության 2017 թվականի ապրիլի 27-ի 444-Ն որոշմամբ:
	Ընդունվել է: Նախագծում կատարվել է համապատասխան փոփոխություն:

Ընդունվել է:

Ընդունվել է ի գիտություն:

	
	Հանձնարարական թիվ 02/42.2/16044-17 առ 13.07.2017թ.
	ՀՀ կառավարության աշխատակազմի տեսչական բարեփոխումների

խմբի եզրակացությամբ ներկայացված առաջարկներն ընդունվել են

	
	
	ՀՀ կառավարության 2017 թվականի թիվ 444-Ն որոշման 5-րդ կետի 2-րդ ենթակետի համաձայն ՀՀ առողջապահության նախարարության կողմից ներկայացված տեսչական մարմնի բնականոն գործունեությունն ապահովող օրենսդրա​կան փոփոխությունների փաթեթի վերաբերյալ հայտնում ենք հետևյալը.

· Օրենսդրական փոփոխությունների առաջին փուլով անհրաժեշտ է ներկայացնել նոր ստեղծված մարմնի վերահսկողական գործառույթներն ապահովող օրենսդրական փոփոխությունների փաթեթ, մասնավորապես` անհրաժեշտ է ներկայացված ոլորտային բոլոր օրենքներում վերահսկողական լիազորությունը վերապահել տեսչական մարմնին, սահմանելով հետևյալ ձևակերպումը` «ՀՀ կառավարության կողմից լիազորված վերահսկողություն իրականացնող տեսչական մարմին»:

· Ներկայացված փաթեթում, որպես առաջնահերթություն, անհրաժեշտ է ներառել «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը, քանի որ տեսչական մարմնի վերահսկողական գործառույթների մեծ մասը բխում է վերոնշյալ օրենքից: Օրենքում բովանդակային փոփոխությունները կարող են կատարվել ՀՀ վարչապետի 2017 թվականի հունիսի 23-ի թիվ 02/42.2/14580-17 հանձնարարականի «բ» կետով տրված ժամկետում, մինչդեռ սահմանված վերահսկողական գործառույթները այս պահին պետք է վերապահել տեսչական մարմնին` վերջինիս բնականոն գործունեությունն ապահովելու համար:
· «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքում ուժը կորցրած ճանաչել Օրենքի 2-րդ հոդվածի 1-ին մասի «Հայաստանի Հանրապետության պետական հիգիենիկ և հակահամաճարակային հսկողության ծառայությունը» տողը, քանի որ նույն հոդվածի  1-ին մասում սահմանված է «Հայաստանի Հանրապետության տեսչական մարմինները» տողը: Սույն օրենքում առաջարկվող մյուս փոփոխությունները, ինչպես նաև հսկիչ գնմանը վերաբերող ՀՀ կառավարության որոշման նախագիծը անհրաժեշտ է բովանդակային քննարկել (հաջորդ փուլում)` տեսչական մարմնի կառավարման խորհրդում քննարկելուց հետո:

· Վարչական իրավախախտումների վերաբերյալ գործող օրենսգրքում այս փուլում անհրաժեշտ է ներկայացնել միայն գործող սանկցիաներ կիրառող մարմնի փոփոխությունը, իսկ նոր վարչական իրավախախտումների վերաբերյալ սանկցիաները նախատեսել հաջորդ փուլում:


